
ᓄᓇᓕᐸᐅᔭᐃᑦ ᐃᖃᓗᐃᑦ 
2012-ᒥ ᐊᕐᕌᒍᑕᒫᕐᓯᐅᑎ ᐃᒪᓕᕆᔪᓐᓇᐅᑎᒍᑦ ᐅᓂᒃᑳᑦᓴᐃᑦ 
ᐅᓂᒃᑳᑦᓴᐃᑦ ᐱᓪᓗᐊᑕᖏᓐᓂᑦ 
 
ᐱᓕᕆᔾᔪᑎᖃᖅᑐᑎᒃ ᐃᒪᓕᕆᔪᓐᓇᐅᑎᒥᑦ 3AM-IQA0611 (ᐱᔪᓐᓇᐅᑎ), ᓄᓇᓕᐸᐅᔭᐃᑦ 
ᐃᖃᓗᐃᑦ (ᓯᑎᒃᑯᑦ): 
 

• ᓄᓇᓕᓐᓂ ᐊᑐᖅᑕᐅᓂᐊᖅᑐᓂᑦ ᐃᒪᐃᔭᐃᕙᑦᑐᑦ ᐃᒥᖅᑕᕐᕕᒻᒥᑦ, 
• ᐊᐅᓚᑦᓯᔾᔪᑎᖃᖅᐸᑦᑐᑦ ᑕᖏᓕᓐᓂᑦ ᓴᓂᕐᓂᒃ ᑰᓕᐊᕆᐊᒥ ᐊᑦᓯᕕᒻᒥᑦ, ᐊᒻᒪᓗ 
• ᐊᐅᓚᑦᓯᔾᔪᑎᖃᖅᐸᑦᑐᑦ ᑰᓕᐊᕆᐊᒥ ᐃᒥᕈᔪᓐᓂᑦ ᐊᑐᕐᓂᑯᓂᑦ ᓴᓗᒻᒪᕐᓴᐃᕕᒻᒥ ᐊᒻᒪᓗ 

ᑭᓈᓗᓐᓂᑦ ᑕᓯᕐᓗᒻᒥᑦ. 

ᐱᔪᓐᓇᐅᑎᑖᖑᔪᔪᖅ ᓄᓇᕗᑦᒥ ᐃᒪᓕᕆᓂᕐᒧᑦ ᑲᑎᒪᔨᓂᑦ 2006−ᖑᑎᓪᓗᒍ ᐊᒻᒪᓗ 
ᐃᓱᓕᓚᐅᖅᑐᖅ ᔪᓚᐃ 15, 2012.  ᐋᑦᑑᐸ 2-ᒥ, 2012, ᓯᑎᒃᑯᑦ ᑐᓂᓯᓚᐅᖅᑐᑦ 
ᑐᑦᓯᕋᐅᑎᒥᓐᓂᒃ ᐃᒪᓕᕆᔪᓐᓇᐅᑎᒥᓂᒃ ᓗᑖᕈᖅᑎᑦᓯᓇᓱᑦᑐᑎᒃ.  ᒪᓕᒍᑎᒋᓪᓗᒋᑦ ᒪᓕᒋᐊᓕᓐᓂᑦ 
ᐃᓚᖓᓂ (ᐱ) ᐱᔪᓐᓇᐅᑎᐅᑉ, ᐅᑯᐊ ᐊᕐᕌᒍᑕᒫᕐᓯᐅᑎᑦ ᐃᒪᓕᕆᓂᕐᒥᑦ ᐅᓂᒃᑳᓕᐊᖑᓯᒪᔪᑦ 
ᐱᓗᐊᕐᓂᖏᓐᓂᑦ ᐱᓕᕆᐊᖑᓚᐅᖅᑐᓂᑦ ᓯᑎᒃᑯᓐᓄᑦ 2012-ᖑᑎᓪᓗᒍ. 
 
ᑕᖅᑭᑕᒫᖅ ᖃᐅᔨᓴᕐᓂᒃᑯᑦ ᐱᓕᕆᐊᑦᓴᖅ 
 
2012-ᒥ, ᓯᑎᒃᑯᑦ ᐱᓕᕆᒋᐊᓚᐅᕐᓯᒪᔪᑦ ᑕᖅᑭᑕᒫᖅ ᖃᐅᔨᓴᕐᓂᒃᑯᑦ ᐱᓕᕆᐊᑦᓴᒥᑦ ᐊᒻᒪᓗ 
ᐱᓕᕆᐊᖃᓚᐅᖅᑐᑦ ᐃᒥᐅᑉ ᐱᐅᓂᖓᓂᑦ ᓇᓗᓇᐃᔭᐃᒻᒥᑦ/ᐱᐅᓂᖓᓂᑦ ᐊᐅᓚᑦᓯᔾᔪᑎᒥᑦ 
ᐸᕐᓇᐅᑎᒥᑦ ᐊᒻᒪᓗ ᑕᖅᑭᑕᒫᕐᓯᐅᑎᐅᓂᐊᖅᑐᒥᑦ ᐅᓂᒃᑳᓕᐅᕈᑎᑦᓴᒥᑦ.  ᒪᓕᑦᑕᐅᓗᑎᒃ 
ᐃᓕᑕᐅᓚᐅᖅᑐᑦ 2012-ᒥ, ᖃᐅᔨᓴᕐᓂᒃᑯᑦ ᐱᓕᕆᐊᑦᓴᖅ ᐋᖅᑭᒋᐊᖅᑕᐅᓚᐅᖅᑐᖅ 2013-ᒥ 
ᐱᓕᕆᔾᔪᑕᐅᖃᑦᑕᓂᐊᖅᑐᓂᑦ ᓇᓗᓇᐃᔭᐃᓯᒪᓂᐊᕋᒥᒃ ᒪᓕᑦᓯᐊᓂᕐᒥᓂᒃ ᐱᔪᓐᓇᐅᑎᒃᑯᑦ 
ᒪᓕᒋᐊᓕᓐᓂᑦ. 
 
ᐃᒥᐅᑉ ᐊᑐᖅᑕᐅᓂᖓ 
 
2012-ᖑᑎᓪᓗᒍ, ᓯᑎᒃᑯᑦ ᐊᑐᓚᐅᖅᑐᑦ 871,670 ᒦᑕᓂᑦ ᐱᖓᓱᐊᖅᑎᖑᐊᕐᓗᒋᑦ 
ᐃᒥᖅᑕᕐᕕᒻᒥᑦ ᐃᒥᕐᒥᒃ, ᑐᖔᓃᑦᑐᖅ ᐃᒥᐅᑉ ᐅᖓᑖᓅᕈᔾᔭᐅᒋᐊᖃᓐᖏᑦᑑᑉ ᐊᑐᖅᑕᐅᓂᒃᑯᑦ 
ᒪᓕᑦᑕᐅᓂᐊᕈᓂ ᐱᔪᓐᓇᐅᑎ (1,100,000 ᒦᑕᐃᑦ ᐱᖓᓱᐊᖅᑎᓪᓗᑎᒃ).  ᔪᓚᐃ-ᒥ 2012, 
ᐃᒥᖅᑕᕐᕕᐅᑉ ᓴᐴᓗᑕᖓ ᖃᐅᔨᓴᖅᑕᐅᓚᐅᖅᑐᖅ ᐱᔭᕇᖅᑕᐅᓗᓂ ᐃᒥᖅᑕᕐᕕᒻᒧᑦ ᓴᓇᓯᒪᔪᖅ 
ᐊᒻᒪᓗ ᐋᑦᑑᐸᐅᑎᓪᓗᒍ 2012-ᒥ, ᐅᐊᖕᓇᖅᐸᓯᐊᓃᑦᑐᖅ ᖄᒥᔾᔭᐃᒃᑯᑎᖓ ᓴᓇᔭᐅᒋᐊᓚᐅᕐᒥᔪᖅ 
ᒪᓕᑦᑐᑎᒃ 2011-ᒥ ᐊᑐᓕᖁᔨᔾᔪᑎᐅᓚᐅᖅᑐᓂᑦ.  2012-ᒥ, ᓯᑎᒃᑯᑦ ᐱᕙᓪᓕᐊᑎᑦᓯᒋᐊᓚᐅᖅᑐᑦ 
ᐃᒥᖅᑕᕐᕕᒻᒥᑦ ᐃᒻᒪᐃᕙᓪᓕᐊᕙᑦᑐᒥᑦ ᑰᒻᒥᑦ ᐊᒻᒪᓗ ᐱᕙᓪᓕᐊᑎᑦᓯᓚᐅᖅᑐᑎᒃ ᐊᓯᐊᓂᑦ 
ᐃᒪᖃᕐᕕᑦᓴᐅᒐᔭᓐᖑᐊᖅᑐᓂᑦ ᐸᕐᓇᐅᑎᑦᓴᒥᑦ ᐊᒻᒪᓗ ᓯᕗᓪᓕᐹᕐᓯᐅᒻᒥᑦ 
ᖃᓄᐃᓕᖓᒐᔭᕐᓂᖓᓄᑦ ᐋᖅᑭᑦᓱᐃᓂᕐᒥᑦ, ᐱᔭᕇᖅᑕᐅᔾᔭᓐᖒᖅᑑᒃ 2013-ᒥ. 

ᐃᒥᕈᔪᒻᒥᑦ ᐃᒋᑕᐅᕙᑦᑐᒥᑦ ᓴᓗᒻᒪᕐᓴᐃᕕᒃ 
 
2012-ᒥ, ᓄᓇᕗᑦ ᒐᕙᒪᒃᑯᑦ ᓯᑎᒃᑯᓐᓄᑦ ᓇᓗᓇᐃᕐᓯᓚᐅᕐᓯᒪᔪᑦ ᑐᑦᓯᕋᐅᑎᖓᑦ ᐃᓗᐃᒃᑲᕐᓂᒃ 
ᑮᓇᐅᔭᓂᑦ ᐊᖏᖅᑕᐅᔪᕕᓂᐅᓂᖓᓂᑦ.  ᑐᑦᓯᕋᐅᑕᐅᔪᔪᑦ ᐱᐅᓯᑎᒋᐊᕈᑎᑦᓴᑦ ᐃᒥᕈᔪᒻᒥᑦ 
ᐃᒋᑕᒐᕐᒥᑦ ᓴᓗᒻᒪᕐᓴᐃᕕᒻᒥᑦ ᒪᕐᕈᐊᑎᕐᓗᑎᒃ ᓴᓗᒻᒪᕐᓴᐃᔪᓐᓇᕐᓯᓂᐊᕋᒥᒃ.  ᐱᓕᕆᐊᑦᓴᖅ 
ᐃᓚᓕᐅᔾᔭᐅᓯᒪᓛᖅᑐᖅ ᓯᑎᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓂᑦ ᐸᕐᓇᐅᑎᖓᓐᓄᑦ (2013-
2018).  ᔪᓂ 2012-ᒥ, ᑭᓈᓗᒥᓂᕐᓂᒃ ᑕᓯᕐᓘᑉ ᓴᐴᓗᑕᖓ ᐊᑦᑕᓇᓐᖏᒃᑲᓗᐊᕐᒪᖔᖅ 
ᖃᐅᔨᓴᖅᑕᐅᓚᐅᖅᑐᖅ.  ᓇᓗᓇᐃᖅᑕᐅᓚᐅᖅᑐᖅ ᓯᑎᒃᑯᑦ ᑕᓯᕐᓗᖓᑦ ᓇᓗᓇᐃᖅᑕᐅᓯᒪᒻᒪᑦ 
ᐅᓗᕆᐊᓇᓗᐊᓐᖏᑦᑑᓂᖓᓂᑦ ᓴᐴᓗᑕᐅᓗᓂ ᒪᓕᑦᑐᒋᑦ ᑲᓇᑕᒥ ᓴᐴᓗᑕᐃᑦ 
ᐊᑦᑕᓇᑦᑕᐃᓕᒪᐅᑎᖏᓐᓂᑦ ᐊᑐᐊᒐᕐᓂᑦ ᐊᒻᒪᓗ, ᑕᐃᒪᐃᓐᓂᖓᓄᑦ, ᖃᐅᔨᓴᖅᑕᐅᒋᐊᑐᓐᖏᑦᑐᖅ 
ᓴᐴᓗᑕᖓ ᐊᑦᑕᓇᓐᖏᒃᑲᓗᐊᕐᒪᖔᖅ. 
 
ᑕᖏᓕᓐᓂᑦ ᓴᓂᓕᕆᓂᖅ 
 
ᓯᑎᒃᑯᑦ ᓱᓕ ᐊᐅᓚᑦᓯᕙᑦᑐᑦ ᑕᖏᓕᓐᓂᑦ ᓴᓂᕐᓂᒃ ᑰᓕᐊᕆᐊᒥ ᐊᑦᓯᕕᒻᒥ, ᑖᓐᓇᓕ ᐊᑐᕐᓂᖓ 
ᐃᓱᓕᑉᐸᓪᓕᐊᓕᖅᑐᖅ.  ᐊᑦᓯᕕᒻᒥᑦ ᑭᓈᔪᑦ ᓱᓕ ᐊᐅᓚᑕᐅᖏᓐᓇᖅᑐᑦ ᐊᑦᓯᕕᐅᑉ ᐃᓗᐊᓂ 
ᑕᓯᕐᓄᑦ ᐊᒻᒪᓗ ᐊᑦᓯᕕᐅᑉ ᓯᓚᑖᓂ ᑕᓯᕐᒧᑦ.  ᑭᓈᓂᖓ ᑕᓯᕐᒥᑦ ᓯᓚᑖᓃᑦᑐᒥᑦ ᐊᑦᓯᕕᐅᑉ 
ᑲᓐᖔᖅᑕᐅᕙᑦᑐᖅ ᓱᓪᓗᓕᒃᑯᑦ ᐃᒫᓅᖅᑕᐅᓚᐅᖏᓐᓂᖓᓂ.  ᓴᓗᒻᒪᕐᓴᐃᒍᑎᑦᓴᑲᓐᓂᑦ 
ᖃᓄᖅᑑᕈᑎᑦᓴᑦ ᐃᓚᓕᐅᔾᔭᐅᓯᒪᓂᐊᖅᑐᑦ ᓯᑎᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓂᑦ 
ᐸᕐᓇᐅᑎᖓᓂ (2013-2018).  2012-ᒥ, ᐊᑭᖃᓐᖏᑐᒃᑯᑦ ᐱᓕᕆᐊᓕᒥᓂᒃᑯᑦ ᓴᓇᔭᐅᓚᐅᖅᑐᖅ 
2011-ᒥ ᐋᖅᑭᑦᑕᐅᓚᐅᖅᑐᒥᑦ ᑳᒦᔾᔭᐃᒃᑯᑎᒥᑦ ᓴᓇᔭᐅᒋᐊᕆᐊᓚᐅᖅᑐᖅ ᐊᒻᒪᓗ 
ᐱᔭᕇᖅᑐᑦᓴᒫᖑᓪᓗᑎᒃ ᐅᐱᕐᖔᖓᓂ 2013.  2012-ᒥ, ᓴᓇᔭᐅᓚᐅᕐᒥᔪᖅ ᐃᖃᓗᓐᓄᑦ 
ᑕᖏᓕᓐᓂᑦ ᓴᓂᓕᕆᐅᑎᑦᓴᖅ.  ᐱᓕᕆᐊᑦᓴᐅᔪᖅ ᐱᔭᕇᖅᑕᐅᕕᑦᓴᖃᖅᑐᖅ 2013-ᒥ ᐊᒻᒪᓗ 
ᐅᑯᓂᖓ ᐃᓚᖃᓛᖅᑐᑎᒃ: 

• ᓄᑖᒥᑦ ᑕᖏᓕᓐᓂᑦ ᓴᓂᓕᕆᐅᑎᑦᓴᓂᑦ, 
• ᓇᓗᓇᐃᔭᐃᓂᖅ ᓄᑖᒥᑦ ᐊᑦᓯᕕᑦᓴᒥᑦ, ᐊᒻᒪᓗ 
• ᐸᕐᓇᐅᑎᒥᑦ ᐊᑐᕈᓐᓃᖅᑕᐅᕕᑦᓴᖓᓂᑦ ᑰᓕᐊᕆᐊᒥ ᐊᑦᓯᕕᒻᒥᑦ. 


